
1. Ընթացիկ իրավիճակը, իրավական ակտի ընդունման անհրաժեշտությունը 
Հայաստանի Հանրապետության Ազգային ժողովի կողմից 2023 թվականի մայիսի 26-ին ընդունվել է ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում և փոփոխություններ կատարելու մասին ՀՕ-169-Ն օրենքը (այսուհետ՝ Օրենք), որն ուժի մեջ է մտել 2023 թվականի հունիսի 1-ից: 
Օրենքի 2-րդ հոդվածով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 14.2-րդ հոդվածի 5-րդ մասը շարադրվել է նոր խմբագրությամբ, որի համաձայն Քննչական կոմիտեում ինքնավար պաշտոն զբաղեցնող անձին օրենքով սահմանված կարգով տրվում է հավելում՝ պաշտոնային դրույքաչափի 92 տոկոսի չափով: Բացի այդ, Օրենքի 3-րդ հոդվածով  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի N 1 հավելվածում բարձրացվել են Քննչական կոմիտեի նախագահի և Քննչական կոմիտեի նախագահի տեղակալի պաշտոնային դրույքաչափերի հաշվարկման գործակիցները: Քննչական կոմիտեի նախագահի համար նախատեսված «12.00» գործակիցը փոխարինվել է «14.50» գործակցով, իսկ Քննչական կոմիտեի նախագահի տեղակալներինը (այդ թվում՝ նաև ի պաշտոնե Քննչական կոմիտեի նախագահի տեղակալ հանդիսացող զինվորական քննչական գլխավոր վարչության պետի)՝  «8.50»-ը «14.00»-ով:  Ուստի, առաջարկվող կարգավորման համար հիմք է հանդիսանում 2023 թվականի մարտի 26-ին ընդունված «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում և փոփոխություններ կատարելու մասին» ՀՕ-169-Ն օրենքը:  
Նախագծի հիմքում դրված հաշվարկի համաձայն՝ 2023թ. համար Քննչական կոմիտեի ինքնավար պաշտոն զբաղեցնող անձանց յոթ ամսվա հավելումներ վճարելու, ինչպես նաև Քննչական կոմիտեի նախագահի և նրա տեղակալների համար նախատեսված բարձրացված գործակիցներով  վարձատրության համար անհրաժեշտ է 3,346,246.9 հազ. դրամ, որից արդեն իսկ նվազեցվել է Քննչական կոմիտեի զինվորական քննչական գլխավոր վարչությունում ինքնավար պաշտոն զբաղեցնող անձանց տրվող հավելումները 7 ամսվա կտրվածքով  (շուրջ 19 միլիոն): Բացի այդ, Քննչական կոմիտեի միջոցառումների համար նախատեսված միջոցներից նվազեցումներ է կատարվել նաև 537.685,0 հազար դրամ: Ուստի ՀՀ կառավարության պահուստային ֆոնդից Քննչական կոմիտեին անհրաժեշտ է հատկացնել 2.808.561,9 հազ. դրամ, որում հաշվարկված են Քննչական կոմիտեի ինքնավար պաշտոն զբաղեցնող անձանց հաստիքացուցակում ընդգրկված 975 հաստիքների համար նախատեսված հավելումները (1057 հաստիքներից 82 հաստիքների համար հավելումներ նախատեսված չեն):

2. Առաջարկվող կարգավորման բնույթը.
Առաջարկվող նախագծով նախատեսվում է ՀՀ կառավարության պահուստային ֆոնդից Քննչական կոմիտեին հատկացնել 2.808.561,9 հազ. դրամ գումար՝ Քննչական կոմիտեի ինքնավար պաշտոն զբաղեցնող անձանց հավելումներ տրամադրելու, ինչպես նաև Քննչական կոմիտեի նախագահի և նրա տեղակալների համար նախատեսված բարձրացված գործակիցներով  վարձատրության համար:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Քննչական կոմիտեի կողմից:

4. Ակնկալվող արդյունքը.
Նախագծի ընդունմամբ կապահովվի 2023 թվականի մարտի 26-ին ընդունված «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում և փոփոխություններ կատարելու մասին» ՀՕ-169-Ն օրենքի պահանջների կատարումը, այն է՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի  14.2-րդ հոդվածի 5-րդ մասով սահմանված Քննչական կոմիտեում ինքնավար պաշտոն զբաղեցնող անձանց պաշտոնային դրույքաչափի 92 տոկոսի չափով հավելումների տրամադրումը՝ յոթ ամսվա կտրվածքով՝ 2.808.561,9 հազ. դրամ հազ. դրամի չափով, ինչպես նաև Քննչական կոմիտեի նախագահի, նախագահի տեղակալների (այդ թվում՝ նաև ի պաշտոնե Քննչական կոմիտեի նախագահի տեղակալ հանդիսացող զինվորական քննչական գլխավոր վարչության պետի) համար նախատեսված (բարձրացված) գործակիցներով վարձատրության ապահովումը: 

	5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ Հայաստանի Հանրապետության պետական բյուջեում կառաջանա 2.808.561,9 դրամի ծախս:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ: 

7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագծի ընդունումը պայմանավորված է նաև Հայաստանի Հանրապետության կառավարության 2022 թվականի օգոստոսի 24-ի «Հայաuտանի Հանրապետության կառավարության 2019 թվականի հոկտեմբերի 3-ի N 1332-Ն որոշման մեջ փոփոխություններ և լրացումներ կատարելու մասին» N 1351-Ն որոշման N 1 հավելվածի 4.2-րդ կետի կարգավորումներով, որոնց համաձայն՝ վարչական կոռուպցիայի հաղթահարման կարևորագույն տարրերից է նաև անհրաժեշտ սոցիալական երաշխիքների սահմանումը: Այս համատեքստում կարևորվում է պետական պաշտոններ և պետական ծառայության պաշտոններ զբաղեցնող անձանց վարձատրության համակարգի բարեփոխումը:
Ուստի սույն Նախագծով հավելումների նախատեսումը բխում է «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին» N 1332-Ն որոշմամբ նախատեսված միջոցառումներից:

Քննչական կոմիտե
